
前言

　　自有声诗以来，上下数千年，难以统纪。
而昭明有《选》诗之目，世尚纷纶，《风》《雅》异辙。
才智之士各趋其一，以为质的。
“选诗”之体遂与苏李、颜谢、建安、开元以及李杜、钱刘、元白诸体争道分驰，而讥呵之言至谓如
“齐梁小儿”；或极为推崇，宜熟精其理。
两义交衡，迄无定旨然。
要之，网罗数代，折衷雅则，其于诗道殚悉能事，盖有不可没者。
观有唐一代，辈起杰出，启变化于无方，得之“选诗”者固十之六七也。
乃世之论者详于唐而略于《选》，溺流而忘源，夫岂说诗之正则哉！
惟余乡伯其吴先生雅能会其全，因推论往昔，溯虞夏以迄元明，条为三际，而以自汉迄梁昭明所选为
中际，适与前际、后际相为流通，如龙门之有谱牒、涑水之有编年。
其说深为有据，灿哉备矣！
乃尤于“选诗”独加详说。
盖以三代尚矣，《商颂》、周《雅》、《关雎》以下，删定出之孔子，复经汉、宋诸儒之阐绎，则亦
可以止矣。
而继《三百》之微文，顾不能扬挖风旨，以砥流极之趋夫非事之阙如者乎？
因为揭其旨要、领其菁英，条分缕析，使声与情偕适，辞与事俱安。
自非通敏博综、心知其意，亦乌见臻斯至精者。
后世知宗趣三唐，而不知唐音全盛固已隐隐隆隆于“选诗”中，无所复遣。
盖自伯其之论出而始彰，伯其之功不可诬也。
夫学《选》体得真唐，学唐音其流将至不可挽，故学唐而规规于唐，与不必规规于唐而从《选》体人
者，其功则有间矣。
此伯其论诗之旨也。

内容概要

吴淇《六朝选诗定论》是继方回《文选颜鲍谢诗评》、刘履《风雅翼。
选诗补注》之后，全面诠释评论“选诗”的别开生面之作。
“选诗”，特指《文选》辑录的上起汉魏下迄南朝梁代的诗坛名作，凡432首。
就其所产生的时代而言，纵贯汉、魏、晋，以及南朝宋、齐、梁六个朝代，故书名冠以“六朝”二字
，与通常史家所指定都建业(今南京)的东吴、东晋及南朝宋、齐、梁、陈之“六朝”判然有别。
“定论”者，按照吴淇自己的解说是：“昭明业有定选，余不过从而论之，所以尊《选》也。
”“余之专论诗者，盖尊《经》也。
”在正统卫道者看来，《文选》不选经史子类学术著作而以“事出于沈思，义归乎翰藻”为人选标准
，致力于遴选先秦以迄南朝梁代的情辞并茂的文学作品，是对宗经、征圣、明道儒家教化中心说的大
胆悖逆，因此不能登大雅之堂。
吴淇则以其人之道还治其人之身。

章节摘录

　　古诗十九苜　　此汉人选汉诗也，乃一切诸选之始，其于建安之际乎？
夫诗之为体，因时而变，故一代之诗，必有一代之专体。
《三百篇》体不杂，盖一道同风之世也。
汉诗体错出，唯五言纯乎一朝之制，亦犹诸体备于唐，而独七言律为唐之专制也。
至于建安之际，当涂父子倡于邺下，群彦和之，于是曹、刘之坛帜聿盛，而汉道寝微矣。
识者忧之，此古《十九首》之所由选也，并古乐府四篇，凡二十三首，是宜合为一编。
然而弗合者，诗与乐府之体异也。
夫乐府之名防于汉，其体不惟与五言汉道不合，即与汉之四言、七言及杂言之诗体亦不合。
而乐府四篇，却与五言汉道同体，何也？
汉道五言倡于苏李，乐府四篇本于班姬，而班姬之源，又出白李都尉。
是以乐府四篇，不合乐府《十九章》及《安世》、《房中》诸歌，而与《古诗十九首》合。
正惟其合也，愈不得不分耳，恐久而混也。
昔孔子生周之季，其于周之天下称今，而前代则古之。
此以汉人选汉诗，乃于诗及乐府之上，各标一“古”字者，所以别乎建安邺下诸体也。
故选者于一切汉四言、七言及杂体，概置不录，所收专以五言汉道为至。
苏李以还，作五言者不知凡几，所存止此二十三首，拣之又拣，罔非精金美玉，要使后之学诗者知五
言汉道如此，又有诗与乐府之辨如此。
不惟建安邺下之体不得混，即百世之后，愈趋愈变，终得而识汉道如此也。
然《十九首》出苏李而不录苏李，犹唐人选唐诗而不选杜少陵。
故乐府四篇亦不及班姬《怨歌行》。
今再以此二十三首，合之苏李七首、班姬一首，凡三十一首，而汉道五言尽于斯矣。
　　此二十三首不著作姓氏，盖亦犹《三百篇》不着姓氏之遗也。

